Setyembre 16, 2026
Mahalagang paunawa mula sa Departamento ng mga Serbisyong Pangkaunlaran (Department of
Developmental Services) tungkol sa:

PROGRAMA SA EARLY START (MAAGANG PAGSIMULA):
MGA BAYAD PARA SA MGA SERBISYO NA INIHAHATID
NANG MALAYUAN

D-2026-Mga Rate-004

Ano ang Dapat Malaman

Ipinapaliwanag ng direktiba na ito kung paano dapat magbayad ang mga sentrong panrehiyon para sa mga
Programa sa Pagpapaunlad ng Sanggol (service code 805) at mga Espesyalisadong Serbisyong
Terapyutiko (kodigo ng serbisyo 116) kapag ang mga ito ay inihahatid nang malayuan. Ang ibig sabihin ng
"malayuan" ay sa pamamagitan ng telepono o video. Ang mga serbisyo ng Early Start, kabilang ang mga
malayuan o remote na serbisyo, ay dapat palaging tumutugma sa nakasulat sa indibiduwalisadong plano ng
serbisyo para sa pamilya (individualized family service plan o IFSP) ng bata.

Ano ang Maghabago

Hindi binabago ng direktiba na ito kung paano nakakakuha ng mga serbisyo ang mga tao. Ina-update ng
direktiba kung paano binabayaran ang mga tagapagbigay ng serbisyo para sa paghahatid ng mga
serbisyong ito kapag ibinibigay ang mga ito nang malayuan. Bagama't sinusuri ng Kagawaran kung dapat
bang singilin ang mga serbisyong pangmalayuang may hiwalay na singil, ang mga sumusunod na
patakaran sa pagbabayad ay magsisimula sa Nobyembre 1, 2026:

o Paminsan-minsang Serbisyong Malayuam (kung kinakailangan):

o Magbayad gamit ang kasalukuyang rate ng tagapagbigay (tahanan/komunidad o klinika),
kapag pinili lamang ng pamilya ang mga malayuan o remote na serbisyo dahil sa mga hindi
inaasahang pangyayari (halimbawa, isang sakit).

o Ang paminsan-minsang mga malayuang serbisyo ay dapat na mas mababa sa 25 porsyento
ng mga nakatakdang pagbisita sa quarter.

o Mga Regular na Serbisyong Malayuan (hybrid o ganap na malayo):
o Magbayad gamit ang rate at subcode na nakabatay sa klinika kapag regular na nagaganap
ang mga malayuang serbisyo.
o Nalalapat ito kahit na ang tagapagbigay ng serbisyo ay karaniwang walang bayad sa klinika.
o Hindi kailangang i-update ng mga tagapagbigay ang disenyo ng kanilang programa upang
maibigay ang mga serbisyong ito nang malayuan.

May mga katanungan?

Para sa mga katanungan tungkol sa awtorisasyon o pagbabalik ng nagastos (reimbursement), mag-email
sa ratesquestions@dds.ca.gov.

Para sa mga katanungan tungkol sa mga kinakailangan sa programang Early Start, mag-email sa
earlystart@dds.ca.gov.

Matuto Pa

Pakitingnan ang liham noong Mayo 1, 2026: Mga Probisyon sa Pagsubaybay sa mga Serbisyong
Malayuan (https://www.dds.ca.gov/wp-content/uploads/2026/05/G-2026-RegionalCenterOperations-

001.pd). Department of
' DDS Developmental 1

